文言文（一）──《世說新語》和《幽夢影》選讀
導言
「用我手書我口」是最直接的文字表情達意方式，人類的語言因時空的不同而演變，文字表達的方式也隨之而異，所以，我們現在要透過閱讀文本以理解不同時代人的想法，就和要理解外國人的想法一樣困難，只不過它們之間困難的面向和程度不同而已。

中國自五四運動後，「白話文」逐漸成為普遍的寫作方式，而把古人的文字寫作稱為「文言文」，在學習中文的過程中，如果要瞭解文言文，必須經過解釋和翻譯，然而，中國古籍浩瀚如海，我們只能淺嚐即止。其中對話式的語錄、軼事和生活雜記，是最生活化且富人生哲理的短文，其遣詞造句都極其精美典雅，值得一讀。

《世說新語》一書是南朝宋時劉義慶招集文士合編而成的。該書收錄了東漢末年至東晉末年之間名人的言行軼事，藉以彰顯他們的道德修養和才能個性；《幽夢影》一書則是清朝張潮的文人生活雜記。

這二書的共同特色是文筆簡潔，發人深省。所以，我們選讀最膾炙人口的數則，做為學習文言文的敲門磚。

第一部分  《世說新語》
	討論（一）

透過閱讀文本理解不同時代人的想法，和理解外國人的想法，有哪些一樣或不一樣的困難？

	

	

	

	討論（二）

中國東漢末年到東晉末年之間，歷史發展和文學風格之間的關連。

	

	

	

	

	

	

	

	

	討論（三）

《世說新語》一書的內容。

	

	

	

	

	

	

	


第一單元  七步成詩

	文帝嘗（1）令東阿王七步作詩，不成者行大法。應聲便為詩曰：「煮豆持作羹（2），漉菽（3）以為汁。萁（4）在釜（5）下然（6），豆在釜中泣；本是同根生，相煎何太急？」帝深有慚色 。（文學第四）

	注釋：

	1.嘗：

	2.羹：

	3.「漉」「菽」：

	4.萁：

	5.釜：

	6.然：

	

	本文大意：

	

	

	本文主旨：

	

	

	


第二單元    鍾毓與鍾會

	鍾毓與鍾會少有令（1）譽，年十三。魏文帝聞之（2），語（3）其父鍾繇曰：「可令（4）二子來！」於是敕（5）見，毓面有汗。帝曰：「卿（6）面何以有汗？」毓對（7）曰：「戰戰惶惶（8），汗出如漿（9）！」復問會：「卿何以不汗？」對曰：「戰戰慄慄（10），汗不敢出！」（言語 第二）

	注釋：

	1. 「少」有「令」譽：

	2. 魏文帝「聞」「之」：

	3.「語」其父鍾繇曰：

	4. 可「令」二子來：

	5.「敕」見：

	6.「卿」面何以有汗：

	7.毓「對」曰：

	8. 戰戰「惶惶」：

	9. 汗出如「漿」：

	10. 戰戰「慄慄」：

	本文大意：

	

	本文主旨：


第三單元  晉明帝
	晉明帝數歲，坐元帝膝上。有人從長安來，元帝問洛下消息，潸然流涕（1）。明帝問：「何以致泣（2）？」具（3）以東渡意告之，因問明帝：「汝意謂（4）長安何如日遠？」答曰：「日遠，不聞人從日邊來，居然（5）可知。」元帝異之（6），明日集大臣宴會，告以（7）此意，更（8）重問之，乃（9）答曰：「日近。」元帝失色（10）曰：「爾何故異昨日之言邪（11）？」答曰：「舉目見日，不見長安。」（夙慧 第十二 ）

	註釋：

	1.「潸然」流「涕」：

	2.何以「致」泣：

	3.「具」「以」東渡意告「之」：

	4.「汝」意「謂」：

	5. 居然：

	6.元帝「異」「之」：

	7.告「以」此意：

	8.「更」重問「之」：

	9.「乃」答曰：

	10.失色：

	11.「爾」何故異昨日「之」言「邪」：

	本文大意：

	

	

	本文主旨：

	

	

	


第四單元    捉刀英雄
	魏武將見匈奴使（1），自以形陋（2），不足雄（3）遠國，使（4）崔季珪代，帝自捉刀立床頭（5）。既畢（6），令間諜問曰：「魏王如何？」匈奴使曰：「魏王雅望非常（7），然床頭捉刀人，此乃英雄也（8）。」魏武聞之，追殺此使。（容止 第十四）

	註釋：

	1.匈奴「使」：

	2.自「以」「形」「陋」：

	3.不足「雄」遠國：

	4.「使」崔季珪代：

	5. 自捉刀立「床頭」：

	6.「既」「畢」：

	7. 雅望非常：

	8. 此「乃」英雄「也」：

	

	本文大意：

	

	

	本文主旨：


第五單元  急智的孔文舉
	孔文舉年十歲，隨父到洛。時李元禮有盛名（1），為司隸校尉，詣（2）門者皆俊才清稱及中表親戚（3），乃（4）通。

文舉至門，謂（5）吏曰：「我是李府君親。」既（6）通，前坐。元禮問曰：「君與僕（7）有何親？」對（8）曰：「昔（9）先君仲尼，與君先人伯陽，有師資之尊，是僕與君奕世（10）為通好也。」元禮及賓客莫不奇之（11）。

太中大夫陳韙後至，人以其語語之（12）。韙曰：「小時了了，大未必佳。」文舉曰：「想君小時，必當了了。」（言語 第二）

	註釋：

	1.盛名：

	2.「詣」門者：

	3.「中」「表」「親」「戚」：

	4.「乃」通：

	5.「謂」吏曰：

	6. 「既」通：

	7.君與「僕」有何親：

	8.「對」曰：

	9.「昔」先君仲尼：

	10.「奕」世：

	11.莫不「奇」「之」：

	12. 人以其「語」「語」「之」：

	

	本文大意：

	

	

	本文主旨：

	


第六單元    拜與不拜

	鍾毓兄弟小時，值（1）父晝寢，因共偷服藥酒。其父時覺，且托寐（2）以觀之。毓拜而後飲，會飲而不拜。既（3）而問毓何以拜，毓曰﹕「酒以（4）成禮，不敢不拜。」又問會何以不拜，會曰﹕「偷本非禮，所以不拜。」（言語第二）


	注釋：

	1.「值」父晝寢：

	2.托「寐」以觀之：

	3.「既」而問毓：

	4.酒「以」成禮：

	

	本文大意：

	

	

	本文主旨：

	

	

	


第七單元    伯仲之間

	陳元方子長文，有英才，與季方子孝先，各論（1）其父功德，爭之不能決。咨（2）于太丘，太丘曰：「元方難為兄，季方難為弟。」（德行第一）


	注釋：

	1.論：

	2.「咨」于太丘：

	

	本文大意：

	

	

	本文主旨：

	

	


第八單元    覆巢之下無完卵

	孔融被收，中外惶怖。時融兒大者九歲，小者八歲，二兒故琢釘戲，了無遽容（1）。融謂使者曰：「冀（2）罪止于身，二兒可得全不（3）？」兒徐（4）進曰﹕「大人豈見覆（5）巢之下，復（6）有完卵乎？」尋（7）亦收至。（言語第二）


	注釋：

	1.「了」無遽「容」：

	2.「冀」罪止于身：

	3.二兒可得全「不」：

	4.兒「徐」進曰：

	5. 「覆」巢之下：

	6.「復」有「完」卵乎：

	7.「尋」亦收至：

	

	

	

	本文大意：

	

	

	本文主旨：

	

	


第九單元    陳元方答客問

	陳太丘與友期（1）行，期日中。過中不至，太丘舍（2）去，去後乃（3）至。元方時年七歲，門外戲。客問元方：「尊君在不？」答曰﹕「待君久不至，已去。」友人便怒曰﹕「非人哉！與人期行，相委（4）而去。」元方曰 ﹕「君與家君（5）期日中，日中不至，則是無信； 對子罵父，則是無禮。」友人慚，下車引（6）之。元方入門不顧（7）。（方正第五）


	注釋：

	1.「期」行：

	2.「舍」去：

	3.去後「乃」至：

	4.「相」「委」而去：

	5.家君：

	6.下車「引」之：

	7.入門不「顧」：

	

	

	本文大意：

	

	

	本文主旨：

	

	


第十單元    子猷與子敬

	王子猷、子敬曾俱（1）坐一室，上忽發火（2），子猷遽（3）走避，不惶取屐；子敬神色恬然（4），徐喚左右，扶憑（5）而出，不異平常。世以此定二王神宇（6）。（雅量第六）


	注釋：

	1.「俱」坐一室

	2發火：

	3.「遽」「走」避：

	4.神色「恬然」：

	5.扶「憑」：

	6.神宇：

	

	

	本文大意：

	

	

	本文主旨：

	

	


第十一單元    食糜何妨

	賓客詣（1）陳太丘宿，太丘使元方、季方炊（2）。客與太丘論議，二人進火，俱委（3）而竊（4）聽。炊忘著簞（5），飯落釜中。太丘問﹕「炊何不餾（6）？」元方、季方長跪曰：「大人與客語，乃（7）俱竊聽，炊忘著簞，飯今成糜（8）。」太丘曰﹕「爾頗有所識不（9）？」對曰﹕「仿佛記之。」二子長跪俱說，更相易奪（10），言無遺失。太丘曰﹕「如此但（11）糜自可，何必飯也？」（夙慧 第十二）


	注釋：

	1.詣：

	2.炊：

	3.委：

	4.「竊」聽：

	5著簞：

	6.炊何不「餾」：

	7.「乃」俱竊聽：

	8.飯今成「糜」：

	9.「爾」頗有所「識」「不」：

	10.更相「易」「奪」：

	11.「但」糜自可：

	

	本文大意：

	

	本文主旨：

	


第十二單元    吉人之辭寡
	王黃門兄弟三人俱詣謝公，子猷、子重多說俗事，子敬寒溫而已。既出，坐客問謝公﹕「向三賢孰愈（1）？」謝公曰﹕「小者最勝。」客曰﹕「何以知之（2）？」謝公曰﹕「吉人之辭寡，躁人之辭多。推此知之。」（品藻第九）


	注釋：

	1.「向」三賢「孰」「愈」：

	2.「何以」知「之」：

	

	

	

	

	本文大意：

	

	本文主旨：

	

	


第十三單元  子敬論書
	謝公問子敬 ﹕「君書（1）何如君家尊？」答曰：「固（2）當不同。」公曰﹕「外人論殊不爾（3）。」王曰 ﹕「外人那得知。」（品藻第九）



	注釋：

	1.書：

	2.「固」當不同：

	3.「殊」不「爾」：

	

	

	本文大意：

	

	本文主旨：

	

	


第十四單元    晉孝武帝
	晉孝武年十三、四，時冬天，晝日不著複衣（1），但著單練（2）衫五六重，夜則累茵褥（3）。謝公諫曰：「聖體宜令（4）有常。陛下（5）晝過冷，夜過熱，恐非攝養之朮（6）。」帝曰：「晝動夜靜。」謝公出，嘆曰：「上理不減（7）先帝。（夙慧 第十二）

	注釋：

	1.不「著」「複衣」：

	2.單「練」衫五六重：

	3.「累」茵「褥」：

	4.宜「令」有常：

	5.陛下：

	6.「攝」養之「朮」：

	7.不「減」先帝：

	

	

	

	本文大意：

	

	本文主旨：

	


第十五單元    王戎不折李

	王戎七歲，嘗（1）與諸小兒游。看道邊李樹多子折枝，諸兒競走取之，唯戎不動。人問之，答曰﹕「樹在道邊而多子，此必苦李。」取之，信然（2）。（雅量 第六）


	注釋：

	1.「嘗」與諸小兒「游」：

	2.信「然」：

	

	

	

	本文大意：

	

	本文主旨：

	

	


第十六單元    因雪論文義

	謝太傅寒雪日內集，與兒女講論文義，俄而雪驟（1），公欣然（2）曰：「白雪紛紛何所似？」兄子胡兒曰：「撒鹽空中差可擬（3）。」兄女曰「未若（4）柳絮因（5）風起。」公大笑樂。即公大兄無奕女，左將軍王凝之妻也。（言語第二）


	注釋：

	1.「俄而」雪「驟」：

	2.欣「然」：

	3.差可「擬」：

	4.未「若」：

	5.柳絮「因」風起：

	

	

	

	本文大意：

	

	本文主旨：

	

	


第十七單元    過江諸公

	過江諸人，每至美日，輒（1）相邀新亭，藉卉（2）飲宴。周侯中坐而嘆曰：「風景不殊（3），正自有山河之異！」皆相視流淚。唯王丞相愀然（4）變色曰：「當共戮力（5）王室，克復神州（6），何至作楚囚相對（7）！」（言語第二）


	注釋：

	1.輒：

	2.「藉」「卉」飲宴：

	3.不「殊」：

	4.「愀」「然」：

	5.「戮」力：

	6. 「克」復「神州」：

	7.楚囚相對：

	

	

	本文大意：

	

	本文主旨：

	

	


第十八單元  管寧與華歆
	管寧、華歆共園中鋤菜，見地有片金，管揮鋤與瓦石不異，華捉而擲（1）去之。又嘗同席讀書，有乘軒冕（2）過門者，寧讀如故，歆廢書出看，寧割席分坐，曰：「子非吾友也！」（德行第一）


	注釋：

	1.擲：

	2.乘「軒」「冕」：

	

	

	

	本文大意：

	

	本文主旨：

	

	


第十九單元  華歆與王朗

	華歆、王朗俱乘船避難，有一人欲依附，歆輒難之。朗曰：「幸（1）尚寬，何為不可 ？」後賊追至，王欲捨所攜人。歆曰：「本所以疑，正為此耳（2）。既已納其自托，寧可以急相棄邪（3）？」遂（4）攜拯如初。世以此定華、王之優劣。（德行第一）


	注釋：

	1.幸尚寬：

	2.正為此「耳」：

	3.「寧」可「以」急「相棄」「邪」：

	4.「遂」攜拯如初：

	

	本文大意：

	

	本文主旨：

	

	


第二十單元  陶公性儉
	陶公性儉厲，勤于事。作荊州時，敕船官悉（1）錄鋸木屑，不限多少。咸（2）不解此意。後正會，值積雪始晴，聽事前除雪後猶濕，于是悉用木屑覆之，都無所妨。官用竹，皆令錄厚頭，積之如山，後桓宣武伐蜀，裝船，悉以作釘。 (政事第三)


	注釋：

	1.「悉」「錄」鋸木屑：

	2.「咸」不解此意：

	

	本文大意：

	

	本文主旨：

	

	


第二十一單元    王恭身無長物

	王恭從會稽還，王大看之。見其坐六尺簟（1），因（2）語恭：「卿東來，故應有此物，可以一領及我（3）？」恭無言。大去後，即舉所坐者送之。既無餘席，便坐薦（4）上。後大聞之，甚驚，曰：「吾本謂卿多，故求耳。」對曰：「丈人不悉（5）恭，恭作人無長物（6）。」（德行第一）


	注釋：

	1.簟：

	2.「因」「語」恭：

	3.一領「及」我：

	4.坐「薦」上：

	5.丈人不「悉」恭：

	6.「長」物：

	

	

	本文大意：

	

	本文主旨：

	

	


第二十二單元  謝公性篤

	謝公與人圍棋，俄而謝玄淮上信至，看書竟（1），默然無言，徐向局。客問淮上利害，答曰 「小兒輩（2）大破賊。」意色舉止，不異于常。（雅量第六）


	注釋：

	1.看「書」「竟」：

	2.小兒「輩」：

	

	

	本文大意：

	

	本文主旨：

	

	


第二十三單元  王藍田忿食雞子

	王藍田性急。嘗食雞子（1），以箸（2）刺之，不得，便大怒，舉以（3）擲地。雞子于地圓轉未止，仍（4）下地以屐齒碾之，又不得，瞋甚（5），復于地取內口中， 齧破即吐之。王右軍聞而大笑曰﹕「使（6）安期有此性，猶（7）當無一毫可論，況藍田邪？」（忿狷第三十一）

	注釋：

	1. 嘗食「雞子」：

	2. 箸：

	3. 舉「以」擲地：

	4. 「仍」下地以屐齒「碾」之：

	5. 「瞋」「甚」：

	6. 「使」安期有此性：

	7. 「猶」當無一毫可論：

	本文大意：

	

	本文主旨：

	

	


第二十四單元  盡興而返
	王子猷居山陰，夜大雪，眠覺（1），開室命酌酒，四望皎然（2）。因起彷徨，詠左思《招隱詩》。忽憶戴安道。時戴在剡，即便夜乘小舟就之（3）。經宿（4）方至，造門（5）不前而返。人問其故（6），王曰：「吾本乘興（7）而行，興盡而返，何必見戴？」（任誕第二十三）

	注釋：

	1.眠覺：

	2.皎然：

	3.「即」便夜乘小舟「就」之：

	4.經「宿」「方」至：

	5.「造」門：

	6.人問其「故」：

	7.乘「興」而行：

	本文大意：

	

	本文主旨：

	

	


第二十五單元  許允之妻

	    許允婦是阮衛尉女，德如妹，奇丑（1）。交禮竟，允無復入理（2），家人深以為憂。會（3）允有客至，婦令婢視之，還答曰﹕「是桓郎。」桓郎者，桓範也。婦云﹕「無憂，桓必勸入。」桓果語許云：「阮家既嫁丑女與卿，固（4）當有意，卿宜查之。」許便回入內，既見婦，即欲出。婦料其此出無復入理，便捉裾停之（5）。許因謂曰「婦有四德，卿有其幾？」婦曰：「新婦所乏唯容爾（6）。然士有百行（7），君有幾？」許云「皆備（8）。」婦曰﹕「夫百行以德為首。君好色不好德，何謂皆備？」允有慚色，遂相敬重。（賢媛第十九）


	注釋：

	1.「奇」「丑」：

	2.允無「復」入「理」：

	3.「會」允有客至：

	4. 「固」當有意：

	5. 便捉「裾」「停」之：

	6. 新婦所乏「唯」「容」「爾」：

	7.「然」「士」有百行：

	8. 皆「備」：

	

	本文大意：

	

	本文主旨：

	

	

	


第二十六單元  王祥事後母

	   王祥事後母朱夫人甚謹（1）。家有一李樹，結子殊好（2），母恒（3）使守之。時風雨忽至，祥抱樹而泣。祥嘗在別床眠，母自往暗斫之（4）。值祥私起（5），空斫得被。既還，知母憾之不已（6），因跪前請死。母於是感悟，愛之如己子。（德行第一）


	注釋：

	1.甚謹：

	2.結子「殊」好：

	3.母「恒」使守「之」：

	4.母自往暗「斫」「之」：

	5.私起：

	6.知母「憾」之不「已」：

	 

	本文大意：

	

	本文主旨：

	

	


第二十七單元  庾公之仁

	   庾公乘馬有的盧（1），或語令賣去，庾云：「賣之必有買者，即（2）當害其主，寧（3）可不安己而移於他人哉？昔孫叔敖殺兩頭蛇以為後人，古之美談。效之，不亦達（4）乎？」（德行第一）

	注釋：

	1.乘馬有「的盧」：

	2.「即」當害其主：

	3.「寧」可：

	4.不亦「達」乎：

	

	本文大意：

	

	本文主旨：

	


第二十八單元  捷悟楊主簿

	楊德祖為魏公主簿（1），時作相國（2）門，始構榱桷（3），魏武自出看，使人題門作「活」字，便去。楊見，即令壞（4）之。既竟（5），曰﹕「『門』中『活』，『闊』， 王正嫌門大也。」（捷悟第十一）


	注釋：

	1.主簿：

	2.相國：

	3.始「構」「榱」「桷」：

	4.「即」令「壞」之：

	5.「既」「竟」：

	

	本文大意：

	

	本文主旨：

	

	


第二十九單元  周處除三害

	周處年少時，凶強俠氣，為鄉里所患（1），又義興水中有蛟，山中有邅跡虎，並皆暴犯百姓（2），義興人謂為「三橫」，而處尤劇（3）。或說處殺虎斬蛟，實冀（4）三橫唯餘其一。處即刺殺虎，又入水擊蛟，蛟或浮或沒，行數十，處與之俱，經三日三夜，鄉里皆謂已死，更（5）相慶。竟（6）殺蛟而出。聞里人相慶，始知為人情所患，有自改意。乃至吳尋二陸，平原不在，正見清河，具（7）以情告，並云﹕「欲自修改而年已蹉跎（8），終無所成。」清河曰﹕「古人貴朝聞夕死，況君前途尚可。且人患志之（9）不立，亦何憂令名不彰邪（10）？」處遂改勵，終為忠臣孝子。（自新第十五）

	注釋：

	1.為鄉里所患：

	2.並皆暴犯百姓：

	3.「尤」劇：

	4.冀：

	5.「更」相慶：

	6.「竟」殺蛟而出：

	7.「具」以情告：

	8. 蹉跎：

	9.且人患志「之」不立：

	10.亦何憂「令」名不「彰」邪：

	本文大意：

	

	本文主旨：

	

	

	


延伸閱讀

	漢成帝幸趙飛燕，飛燕讒班婕妤祝詛，于是考問。辭曰﹕「妾聞死生有命，富貴在天。修善尚不蒙福，為邪欲以何望？若鬼神有知，不受邪佞之訴；若其無知，訴之何益？故不為也。」（賢媛第十九）


	王仲宣好驢鳴，既葬，文帝臨其喪，顧語同游曰﹕「王好驢鳴，可各作一聲以送之。」赴客皆一作驢鳴（傷逝第十七）



	何平叔美姿儀，面至白。魏明帝疑其傅粉，正夏月，與熱湯餅。既啖，大汗出，以朱衣自拭，色轉皎然。（容止第十四）


	客有問陳季方：「足下家君太丘，有何功德，而荷天下重 名？」季方曰：「吾家君譬如桂樹生泰山之阿，上有萬仞之高，下有不測之深；上為甘露所沾，下為淵泉所潤。當斯之時，桂樹焉知泰山之高，淵泉之深？不知有功德與無也。」（德行第一）


	魏武嘗過曹娥碑下，楊修從。碑背上見題作「黃絹幼婦，外孫齏臼」八字，魏武謂修曰﹕「卿解不？」答曰﹕「解。」魏武曰﹕「卿未可言，待我思之。」行三十里，魏武乃曰﹕「吾已得。」令修別記所知。修曰﹕「黃絹，色絲也，于字為『絕』；幼婦，少女也，于字為『妙』；外孫，女子也，于字為『好』；齏臼，受辛也，于字為『辭』；所謂『絕妙好辭』也。」魏武亦記之，與修同，乃嘆曰﹕「我才不及卿，乃覺三十里。」（捷悟第十一）


	潘岳妙有姿容，好神情。少時挾彈出洛陽道，婦人遇者，莫不連手共縈之。（容止第十四）


	何晏七歲，明慧若神，魏武奇愛之，以晏在宮內，因欲以為子。晏乃畫地令方，自處其中。人問其故，答曰﹕「何氏之廬也。」魏武知之，即遣還外。（宿慧第十二）



	漢武帝乳母嘗于外犯事，帝欲申憲，乳母求救東方朔。朔曰﹕「此非唇舌所爭，爾必望濟者，將去時，但當屢顧帝，慎勿言！此或可萬一冀耳。」乳母既至，朔亦侍側，有謂曰﹕「汝痴耳！ 帝豈復憶汝乳哺時恩邪！」帝雖才雄心忍，亦深有情戀，乃淒然愍之，即敕免罪。（規箴第十）


	諸葛靚在吳，于朝堂大會。孫皓問﹕「卿字仲思，為何所思？」對曰：「在家思孝，事君思忠，朋友思信，如斯而已。」（言語第二）


	鄧艾口吃，語稱「艾艾」。晉文王戲之曰﹕「卿云『艾艾』，定是幾艾？」對曰﹕「『鳳兮鳳兮』，故是一鳳。」（言語第二）


	荀巨伯遠看友人疾，值胡賊攻郡，友人語巨伯曰：「吾今死矣，子可去！」巨伯曰：「遠來相視，子令吾去，敗義以求生，豈荀巨伯所行邪！」賊既至，謂巨伯曰：「大軍至，一郡盡空，汝何男子，而敢獨止？」巨伯曰：「友人有疾，不忍委之，寧以吾身代友人命。」賊相謂曰：「吾輩無義之人，而入有義之國。」遂班軍而還，一郡並獲全。（德行第一） 

第二部分  《幽夢影》  清‧張心齋著
	有關「讀書筆記」的討論：

	

	

	

	

	

	

	

	

	

	

	

	

	

	


讀經宜冬，其神專也；讀史宜夏，其時久也；讀諸子宜秋，其致別也;讀諸集宜春，其機暢也。
曹秋岳曰：可想見其南面百城時。

龐筆奴曰：讀《幽夢影》，則夏秋冬，無時不宜。
經傳宜獨坐讀，史鑑宜與友共讀。
孫愷似曰：深得此中真情趣，難為不知者道。

王景州曰：如無好友，即紅友亦可。
無善無惡是聖人，善多惡少是賢者,善少惡多是庸人，有惡無善是小人,有善無惡是仙佛。
黃九煙曰：今人一介不與者甚多，普天之下，旨半邊聖人也。利之不庸者，亦復不少。

江含徵曰：先惡後善，是回頭人；先善後惡，是兩截人。

殷日戒曰：貌善心惡者，是奸人,亦當分別。

冒青若曰：昔人云：「善可為而不可為。」唐解元詩云：「善亦嬾為何況惡？」於有無多少中更進一層。
為月憂雲、為書憂蠹、為花憂風雨、為才子佳人憂薄命，真是菩薩心腸。
余淡心曰：洵如君言，亦安有樂時耶？

孫松坪曰：所謂君子有終身之憂者耶。

黃交三曰：為才子佳人憂薄命一語，真令人淚濕青衫。

張竹坡曰：第四憂，恐命薄者消受不起。

江含徵曰：我讀此書時，不免為蟹憂霧。

竹坡又曰：江子此言，直是為自己憂蟹耳。

尤梅庵曰：杞人憂天，嫠婦憂國，無乃類是。

　
花不可以無蝶，山不可以無泉，石不可以無苔，水不可以無藻，喬木
不可以無藤蘿，人不可以無癖。
黃石閭曰：事到可傳皆具癖，正謂此耳。

孫松坪曰：和長輿卻未許籍口。

　

春聽鳥聲，夏聽蟬聲，秋聽蟲聲，冬聽雪聲，白晝聽棋聲，月下聽簫
聲，山中聽松聲，水際聽款乃聲，方不虛生此耳。若惡少斥辱，悍妻
詬誶，真不若耳聾也。
黃仙裳曰：此諸種都頗易得，在人能領略耳。

朱菊山曰：山老所居，乃城市森林，故其言如此。若我輩日在廣

陵城市中，求一鳥聲，不啻如鳳皇之鳴，顧可易言耶。

  釋中州曰：昔文殊選五十二位圓通，以普門耳根為第一。今心齋居士耳根不減普門，吾他日選圓通，自當以心齋為第一矣。

張竹坡曰：久客者，欲聽兒輩讀書聲，了不可得。

張迂庵曰：可見對惡少悍妻，尚不若日與禽蟲周旋也。又曰：讀此方知先生耳聾之妙。

　

賞花宜對佳人，醉月宜對韻人，映雪宜對高人。
余淡心曰：花即佳人，月即韻人雪即高人，既已賞花醉月映雪，即與佳人韻人高人無異也。

 江含徵曰：若對此君仍大嚼，世間那有揚州鶴？

 張竹坡曰：聚花月雪於一時，合佳韻高為一人，吾當不賞而心醉矣。

　

對淵博友，如讀異書；對風雅友，如讀名人詩文；對謹飭友，如讀聖賢經傳；對滑稽友，如讀傳奇小說。
李聖許曰：這幾種書亦如這幾種人矣。

張竹坡曰：善於讀書取友之言。

　

楷書須如文人，草書須如名將，行書介乎二者之間；如羊叔子緩帶輕裘，正是佳處。
程韡老曰：心齋不工書法，乃解作此語耶。

張竹坡曰：所以羲之必做右將軍。

人須求可入詩，物須求可入畫。
龔半千曰：物之不可入畫者，豬也。阿堵物也，惡少年也。

張竹坡曰：詩亦求可見得人，畫亦求可像個物。

石天外曰：人須求可入畫，物須求可入詩。亦妙。

　

少年人須有老成之識見，老成人須有少年人之襟懷。
   江含徵曰：今人鐘鳴漏盡，白髮盈頭者，若多收幾斛麥，便後置側室，豈非有少年襟懷耶？獨是少年老成者少耳！

 張竹坡曰：十七八歲便有妾，亦居然少年老成。

 李若金曰：老而腐板，定非豪傑。

 王司直曰：如此方不使歲月弄人。
藝花可以邀蝶，纍石可以邀雲，栽松可以邀風，貯水可以邀萍，築臺可以邀月，種蕉可以邀雨，植柳可以邀蟬。
曹秋岳曰：藏書可以邀友。

崔蓮峰曰：釀酒可以邀我。

尤艮齋曰：安得此賢主人。

尤慧珠曰：賢主人非心齋而誰乎?

倪永清曰：選時可以邀謗。

  陸雲士曰：積德可以邀天，力耕可以邀地，乃無意相邀而若邀者,與邀名邀利者迴異。

龐天池曰：不仁可以邀富。

   

才子而富貴，定從福慧雙修得來。
冒青若曰：才子富貴難兼，若能運用富貴，纔是才子，纔是福慧雙修。世豈無才子兩富貴者乎，徒自貪著，無濟於人，仍是有福無慧。

   陳囗山曰：釋氏云：修福不修慧,象身掛瓔珞。修慧不修福，羅漢供養薄。正以其難兼耳。山翁發為此論，直是夫子自道。

 江含徵曰：寧可拼一副菜園肚皮,不可有一副酒肉面孔。

　

	筆記欄：

	

	

	

	

	

	

	

	

	

	

	

	

	

	

	

	

	

	

	

	

	


新月恨其易沉，缺月恨其遲上。
 孔東塘曰：我唯以月之遲早，為睡之遲早耳。
 孫松坪曰：第勿使浮雲點綴塵滓太清足矣。

 冒若青曰：天道忌盈，沉與遲，請君勿恨。

 張竹坡曰：易沉易上，可以卜君子之進退。

　

樓上看山，城頭看雪，燈前看月，舟中看霞，月下看美人，另是一番情境。
江允凝曰：黃山看雲，更佳。

倪永清曰：做官是看進士，分金處看文人。

畢右萬曰：予每於雨後看柳，覺塵襟俱滌。

尤謹庸曰：山上看雪，雪中看花,花中看美人，亦可。

　

山之光，水之聲，月之色，花之香,文人之韻致，美人之姿態，皆無可名狀，無可執著。真足以攝召魂夢,顛倒情思。
   吳街南曰：以極有韻致之文人，與極有姿態之美人，共坐於山水花月間。不知此時魂夢何如？情思何如？

　

以愛花之心愛美人，則領略自饒別趣；以愛美人之心愛花，則護惜倍有深情。
冒辟疆曰：能如此，方是其領略,真護惜也。

張竹坡曰：花與美人何幸遇此東君！

　

美人之勝於花者，解語也；花之勝於美人者，生香也。二者不可得兼，舍生香而解語者也。
    王勿翦曰：飛燕吹氣若蘭，合德自體生香，薛瑤英肌肉皆香，則美人又何嘗不生香也。

少年讀書，如隙中窺月；中年讀書,如庭中望月；老年讀書，如臺上玩月。皆以閱歷之淺深，為所得之淺深耳。
黃交三曰：真能知讀書痛癢者也。

張竹坡曰：吾叔此論，直置身廣寒宮裡，下視大千世界，皆清光似水矣。

畢右萬曰：吾以為學道，亦有淺深之別。

　

天下唯鬼最富；生前囊無一文，死後每饒楮鏹。天下為鬼最尊；生前或受欺凌，死後必多跪拜。
吳野人曰：世於貧士，輒目為窮鬼，則又何也。

陳康疇曰：窮鬼若死，即並稱尊矣。

　

蝶為才子之化身，花乃美人之別號。
張竹坡曰：蝶入花房香滿衣，是反以金屋貯才子矣。

　

因雪想高士；因花想美人；因酒想俠客；因月想好友；因山水想得意
詩文。
    弟木山曰：余每見人長一枝，即思效之；雖至瑣屑，亦不厭也。大約是愛博而情市。

張竹坡曰：多情語，令人泣下。

尤謹庸曰：因得意詩文想心齋矣。

李季子曰：此善於設想者。

陸雲士曰：臨川謂想內成因中見,與此相發。

   

雨之為物，能令畫短，能令夜長。
張竹坡曰：雨之為物，能令天閉眼，能令地生毛，能為水國廣封疆。

　

富貴而勞悴，不若安閒之貧賤；貧賤而驕傲，不若謙恭之富貴。
曹實庵曰：富貴而又安閒，自能 謙恭也。

許師六曰：富貴而又謙恭，乃能 安閒耳。

張竹坡曰：謙恭安閒，乃能長富  貴也。

張迂庵曰：安閒乃能驕傲，勞悴則必謙恭。

　

目不能自見，鼻不能自嗅，舌不能自舐，手不能自握，惟耳能自聞其聲。
  弟木山曰：豈不聞心不在焉，聽而不聞乎？兄弟誑我哉。

   張竹坡曰：心能自信。

   釋師昂曰：古德云：「眉與目不相識，只為太近。」

　

目不能識字，其悶尤過於盲；手不能執管，其苦更甚於啞。
   陳囗山曰：君獨未知今不識字不  握管者，其樂尤甚於不盲不啞者也。

　

值太平世，生湖山郡，官長廉靜，家道優裕，娶婦賢淑，生子聰慧。人生如此，可云全福。
   許篠林曰：若以粗愚蠢愚之人當之,  則負卻造物。

   江含徵曰：此是黑面老子，要思量做鬼處。

   吳岱觀曰：過層門而大嚼，雖不得  肉，亦且快意。

   李荔園曰：賢淑聰慧，尤貴永年，否則福不全。

　

十歲為神童，二十小十為才子，四十五十為名臣，六十為神仙，可謂全人矣。
   江含徵曰：此卻不可知，蓋神童原有仙骨故也。祇恐中間做名臣時，墮落名利場中耳。

   楊聖藻曰：人孰不想，難得有此全福。

   張竹坡曰：神童才子，由於己可能也。臣由於君，仙由於天，不可必  也。

   顧天石曰：六十神仙，似乎太早。

　

武人不苟戰，是為武中之文；文人不迂腐，是為文中之武。
   梅定九曰：近日文人不迂腐者，頗  多, 心齋亦其一也。

   顧定天曰：然則心齋直謂之武夫可  乎?笑笑。

   王司直曰：是真文人，必不迂腐。

　

文人講武事，大都紙上談兵，武將論文章，半屬道聽塗說。
吳街南曰：今之武將講武事，亦屬  紙上談兵。今之文人論文章,大都是道聽塗說。

　

凡花色之嬌媚者，多不甚香；瓣之千層者，多不結實；其矣全才之難也。兼之者，其惟蓮花乎？
 殷日戒曰：花葉根實，無所不空，亦不適其用，蓮則全有其德者也。

 貫玉曰：蓮花易謝，所謂有全才，而無全福也。

 王丹麓曰：我欲荔枝有好花，牡丹有佳實，方妙。

 尤謹厲曰：全才必為人所忌，蓮花故名君子。

　

大家之文，吾愛之慕之，吾願學之。名家之文，吾愛之慕之，吾敢學之。學大家而不得，所謂刻鵠不成尚類鶩也；學名家不得，則是畫虎不成，反類狗矣。
 黃舊樵曰：我則異於是，最惡世之  貌為大家者。

 殷日戒曰：彼不曾闖其藩籬，烏能窺其閫奧，只說得隔壁話耳。

 張竹坡曰：今人讀得一兩句名家，便自稱為大家矣。

　

雖不善書，而筆硯不可不精。雖不業醫，而驗方不可不存。雖不奕，而秋枰不可不備。
 江含徵曰：雖不善飲，而良醞不可  不藏；此坡仙之所以為仙也。

 顧天石曰：雖不好色，而美女妖童不可不蓄。

 畢右萬曰：雖不習武，而弓矢不可  不張。

　

律己宜帶秋氣，處世宜帶春氣。
 孫松楸曰：君子所以有矜群而無爭  黨也。

 胡靜天曰：合夷惠為一人，吾願親  灸之。

 尤梅庵曰：皮裡春秋。

　

月下聽襌，旨趣益遠；月下聽劍，肝膽益真；月下論詩，風致益幽；月下對美人，情意首篤。
   袁士旦曰：溽暑中赴華筵，冰雪中  應考試，陰雨中對道學先生，與此何如？

　

有地上之山水，有畫上之山水，有夢中之山水，有胸中之山水；地上者妙在丘壑深邃，畫上者妙在筆墨淋漓，夢中者妙在景象變幻，胸中者妙在位置自如。
 周星遠曰：心齊《幽夢影》中文字，其妙亦在景象變幻。

 殷日戒曰：若詩文中之山水，其幽 深變幻，更不可名狀。

 江含徵曰：但不可有面上之山水。

 余香祖曰：余境況不佳，水窮山盡矣。

　

人非聖賢，安能無所不知。祇知其一、惟恐不止其一，復求知其二者上也；止知其一，因人言始知有其二者，次也；止知其一，人言有其二而莫之信者，又其次也；止知其一，惡人言有其二者，斯下之下矣。
    周星遠曰：兼聽則聰，心齋所以     深於知也。

倪永清曰：聖賢大學問，不意於清語得之。

　

藏書不難，能看為難；看書不難，能讀為難；讀書不難，能用為難；能用不難，能記為難。
洪去蕪曰：心齋以能記次於能用之後，想亦苦記性不如耳。世固有能記而不能用者。

王端人曰：能記、能用，方是真讀書人。

張竹坡曰：能記固難，能行尤難。

　

求知己於朋友易，求知己於妻妾難，求知己於君臣則尤難之難。
王名友曰：求知己於妾易，求知己於妻難，求知己於有妾之妻尤難。

張竹坡曰：求知己於兄弟亦難。

江含徵曰：求知己於鬼神，則反易耳。

　

有工夫讀書，謂之福；有力量濟人，謂之福；有學問著述，謂之福；無是非到耳，謂之福；有多聞直諒之友，謂之福。
     殷日戒曰：我本薄福人，宜行事求福，在隨時儆醒而已。

楊聖藻曰：在我者可必，在人者不能必。

王丹麓曰：備此福者，惟我心齋。

李水樵曰：五福駢臻固佳，苟其半者，亦不得謂之無福。

倪永清曰：直諒之友，富貴人久拒之矣，何心齋反求之也？

　

人莫樂於閒，非無所事事之謂也。閒則能讀書，閒則能遊名勝，閒則能交益友，閒則能飲酒，閒則能著書。天下之樂，孰大於是？
     陳囗山曰：然則正是忙極處。

黃交三曰：閒字前有止敬功夫，方能到此。

尤梅庵曰：昔人云：「忙里偷閒」閒而可偷，盜亦有道矣。

李若金曰：閒固難得，有此五者,方不負閒字。

　

文章是案頭之山水，山水是地上之文章。
李聖許曰：文章必明秀，方可作案頭山水；山水必曲折，乃可名地上之文章。

　

種花須見其開，待月須見其滿，著書須見其成，美人須見其暢適，方有實際，否則皆為虛設。
     王璞庵曰：此條與上條互相發明,蓋曰：「花不可見其落耳，必須見其開也。」

　

凡事不宜刻，若讀書則不可不刻；凡事不宜貪，若買書則不可不貪；凡事不宜痴，若行善則不可不痴。
     余淡心曰：讀書不可不刻，請去一讀字，移贈我何如？

張竹坡曰：我為刻書累，請並去一不字。

楊藻聖曰：行善不痴，是邀名矣。

　

酒可好不可罵座，色可好不可傷生，財可好不可昧心，氣可好不可滅理。
     袁中江曰：如灌夫使酒，文園肺病，昨夜南塘一出，馬上挾章臺柳歸。亦自無妨。覺愈見英雄本色也。

　

文名可以當科第，儉德可以當財貨，清閒可以當長壽考。
     聶晉人曰：若名人而登甲第，富翁而不驕奢，壽翁而又清閒，便是蓬臺三島中人也。

范汝受曰：此亦是貧賤文人無所事事自為慰藉云耳，恐無實在受用處也。

曾青藜曰：無事此靜坐，一日似兩日，若活七十年，便是百四十。此是清閒當壽考注腳。

石天外曰：得老子退一步法。

顧天石曰：予生平喜遊，每逢佳山水，輒留連不去亦自謂可當園亭之樂。質之心齋，以為然否？

　

妾美不如妻賢，錢多不如景順。
張竹坡曰：此所謂竿頭欲進步者，然妻不賢安用妾美？錢不多那得景順。

張迂庵曰：此蓋謂二者不可兼得，舍一而取一者也。又曰：世固有錢多而境不順者。

　

創新庵不若修古廟，讀生書不如溫舊業。
張竹坡曰：是真會讀書者，是真讀過萬卷書者，是真一書曾讀過數遍者。

顧天石曰：惟《左傳》《楚辭》馬、班、杜、韓之詩文及《水滸》《西廂》。

王安節曰：今世建生祠，又不若創芧庵。

　

字與畫同出一原，觀六書始於象形，則可知矣。
江含徵曰：有不可畫之字，不得     不用六法也。

張竹坡曰：千古人未經道破，卻一口拈出。

　

忙人園亭，宜與宅相連；閒人園亭，不妨與宅相遠。
張竹坡曰：真閒人，必以園亭為住宅。

　

酒可當茶，茶不可當酒；詩可以當文，文不可以當詩；曲可以當詞，詞不可以當曲；月可以當燈，燈不可當月；筆可以當口，口不可以當筆；婢可以當奴，奴不可當婢。
     江含徵曰：婢當奴則太親，吾恐忽聞河東獅子吼耳。

周星遠曰：奴亦有可當婢處，但未免稍遜耳。近時士大夫，往往擔眈此辟。吾輩馳驚之流，盜此虛名，亦欲效顰相尚，滔滔者天下皆是也。心齋未識其故乎。

張竹坡曰：婢可以當奴者，有奴之所有者也。奴不可以當婢者，有婢之所同有，無婢之所獨有者也。

弟本山曰：兄於飲食之頃，恐月不可以當燈。

余湘客曰：以奴當婢，小姐權時落也。

宋子發曰：惟帝王家不妨以奴當婢，蓋以有閹割法也。每見人家奴子出入主母臥房，亦殊可慮。

　

胸中小不平，可以酒消之；世間大不平，非劍不能消也。
周星遠曰：看劍引杯長，一切不平，皆破除矣。

張竹坡曰：此平世的劍術，非隱娘輩所知。

紀迂庵曰：蒼蒼者未必肯以太阿假人，似不能代作空空兒也。

尤梅庵曰：龍泉太阿，汝知我者，豈止蘇子美以一斗讀漢書耶。

　

多情者必好色，而好色者未必盡屬多情；紅顏者必薄命，而薄名者未必盡屬紅顏；能詩者必好酒，而好酒者未必盡屬能詩。
     張竹坡曰：情起於色者，則好色也，非情也；禍起於顏色者，則薄命在紅顏否？則亦止曰：命而已矣。

洪秋士曰：世亦有能詩而不好酒者。

　

梅令人高，蘭令人幽，菊令人野，蓮令人淡，春海棠令人豔，牡丹令人豪，蕉與竹令人韻，秋海棠令人媚，松令人逸，桐令人清，柳令人感。
張竹坡曰：美人令眾卉皆香，名士令尋芳俱舞。

尤謹庸曰：讀之驚才絕豔，堪採入群芳譜中。

　

物之能感人者：在天莫如月，在樂莫為琴，在動物莫如鵑，在植物莫如柳；妻子頗足累人，羨和靖梅妻鶴子；奴婢亦能供職，喜志和樵婢漁奴。
     尤梅庵曰：梅妻鶴子，樵婢漁童,可稱絕對，人生眷屬，得此足矣。

所謂美人者：以花為貌，以鳥為聲，以月為神，以柳為態，以玉為骨，以冰雪為膚，以秋水為姿，以詩詞為心，吾無間然矣。
冒辟疆曰：合古今之靈氣，庶幾鑄此一人。

江含微曰：還要有松蘗之操纔好。

黃三交曰：論美人而曰以詩詞為心，真是聞所未聞。

　

蠅集人面，蚊嘬人膚，不知以人為何物？
陳康疇曰：應是頭陀轉世，意中但求布施也。

釋菌人曰：不堪道破。

張竹坡曰：此南華精髓也。

尤梅庵曰：正以人之血肉，衹堪供蠅蚊咀嘬耳。以我視之人也，自蠅蚊視之，何異腥羶臭腐乎？

陸雲士曰：集人面者，非蠅而蠅，嘬人膚者，非蚊而蚊。明知其為人也，而集之嘬之，更不知其以     人為何物。

　

有山林隱逸之樂，而不知享者，漁樵也、農圃也、緇黃也。有園亭姬妾之樂，而不能享、不善享者，富商也、大僚也。
     弟木山曰：有山珍海錯而不能享者：庖人也。有牙籤玉軸而不能讀者：蠹魚也，書賈也。

　

春風如酒，夏風如茗，秋風如煙、如薑芥。
許筠庵曰：所以秋風客氣味狠辣。

張竹坡曰：安得東風夜夜來。

　

善讀書者，無之而非書；山水亦書也，棋酒亦書也，花月亦書也。善遊山水者，無之而非山水；書史亦山水也，詩酒亦山水也，花月亦山水也。
陳囗山曰：此方是真善讀書人，善遊山水人。

黃交三曰：善於領會者，當作如是觀。

江含徵曰：五更臥被時，有無數山水書籍，在眼前胸中。

尤梅歷曰：山耶水耶書耶，一而二，二而三，三而一者也。

陸士雲曰：妙舌如環，真慧業文人之語。

　

園亭之妙在邱壑，布置不在雕繪瑣屑。往往見人家園亭，屋脊牆頭，雕磚鏤瓦；非不窮極工巧，然未久即壞，壞後復極難修葺。是何如樸素之為佳乎？
江含徵曰：世間最令人神愴者，莫如名園雅墅，一經頹廢，風臺月榭，埋沒荊棘。故昔之賢達；有不欲置別業者，予嘗過琴虞留題名園句有云：「而今綺砌雕闌在，剩與園丁作業錢。」蓋傷之也。

弟木山曰：予嘗悟作園亭與作光棍二法：園亭之善，多在迴廊；光棍之惡，在能結訟。請宵獨座,邀月言愁；良夜孤眠，呼蛩語恨。

黃孔植曰：此逆旅無聊之況，心齋亦知之乎？

　

多情者不以生死易心，好飲者不以寒暑改量，喜讀書者不以忙閒作輟。
     朱其恭曰：此三言者，皆是心齋自為寫照。

王司直曰：我願飲酒讀離騷，至死方輟，何如？

　

情之一字，所以維持世界，才之一字，所以粉飾乾坤。
吳雨若曰：世界原從情字出生。有夫婦然後有父子，有父子然後有兄弟，有兄弟然後有朋友，有朋友然後有君臣。

釋中州曰：情與才缺一不可。
有青山方有綠水，水惟借色於山；有美酒便有佳詩，詩亦乞靈於酒。
李聖許曰：有青山綠水，乃可酌美酒而詠佳詩，是詩酒又發端於山水也。

人則女美於男，禽則雄華於雌，獸則牝牡無分者也。
牡子皇曰：人亦有男美於女者，此尚非確論。

徐松之曰：此是茶村興到之言，亦非定論
天下無書則已，有則必當讀；無酒則已，有則必當飲；無名山則已，有則必當遊；無花月則已，有則必當賞玩；無才子佳人則已，有則必當愛慕憐惜。
 弟木山曰：談何容易，即我家黃山，幾能得一到耶？
筍為蔬中尤物，荔枝為果中尤物，蟹為水族中尤物，酒為飲食中尤物，月為天文中尤物，西湖為山水中尤物，詞曲為文字中尤物。
張南村曰：《幽夢影》可為書中尤物。

陳囗山曰：此一則，又為《幽夢影》中尤物。

　

遊玩山水亦復有緣，苟時機未至，則雖近在數十里之內，亦無暇到也。
張南村曰：予晤心齊，詢其曾遊黃山否？心齋對以未遊，當是機緣未至耳。

陸雲士曰：余慕心齊者十年，今戌寅之冬，始得一面，身到黃山恨其晚，而正未晚也。

　

貧而無諂，富而無驕，古人之所賢也；貧而無驕，富而無諂，今人之所少也；足以知世風之降矣。
許耒庵曰：戰國時已有貧賤驕民之說矣。

張竹坡曰：有一人一時，而對此諂對彼驕者更難。

　

傲骨不可無，傲心不可有；無傲骨則近於鄙夫，有傲心不得為君子。
     吳街南曰：立君子之側，骨亦不可傲，當鄙夫之前，心亦不可不傲。

石天外曰：道學之言，才人之筆。

龐筆奴曰：現身說法，真實妙諦。

　

痛可忍，而癢不可忍；苦可忍，而酸不可忍。
陳康疇曰：余見酸子，偏中耐苦。

張竹坡曰：是痛癢關心語。

余香祖曰：癢不可忍，須倩麻姑搔背。

釋牧堂曰：若知痛癢，辨苦酸，便是居士悟道處。

　

才子遇才子，每有憐才之心；美人遇美人，必無惜美之意；我願來世託生為絕代佳人，一反其局而後快。
陳囗山曰：諺云：「鮑老當筵笑郭郎，笑他舞袖大郎當。若教鮑老當筵舞，轉更郎當舞袖長。」則為之奈何？

鄭藩修曰：俟心齊來世為佳人時再識。

余湘客曰：古亦有我見猶憐者。

倪永清曰：再來時，不可忘卻。

　

水之為聲有四：有瀑布聲，有流泉聲，有灘聲，有溝澮聲。風之為聲有三：有松濤聲，有秋葉聲，有波浪聲。雨之為聲有二：有梧葉荷葉上聲，有承簷溜竹筩中聲。
     弟木山曰：數聲之中，惟水聲最為可厭。以其無已時，甚聒人耳也。

　

能閒世人之所忙者，方能忙世人之所閒。
      
先讀經，後讀史，則論事不謬於聖賢；既讀史，復讀經，則觀書不徒為章句。
黃三交曰：宋儒語錄中，不可多得之句。

陸雲士曰：先儒著書法，累牘連章，不若心齋數言道盡。

王宓草曰：妄論經史者，還宜退而讀經。

　

玉蘭，花中之伯夷也。葵，花中之伊尹也。蓮，花中之柳下惠也。鶴，鳥中之伯夷也中。雞，鳥中之伊尹也。鶯，鳥中之柳下惠也。
　
恥之一字，所以治君子；痛之一字，所以治小人。
張竹坡曰：若使君子以恥治小人,則有恥且格，小人以痛報君子，則盡忠報國。

　

鏡不能自照，衡不能自權，劍不能自擊。
倪永清曰：詩不能自傳，文不能自譽。

龐天池曰：美不能自見，醜不能自掩。

